
1. Իրավական ակտի ընդունման անհրաժեշտությունը․
[bookmark: _Hlk171583142][bookmark: _Hlk186796392]«Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի (այսուհետ՝ նախագիծ)  ընդունումը պայմանավորված է 2024 թվականի նոյեմբերի 28-ի N 1880-Ն, 2025 թվականի մայիսի 8-ի N 559-Ն և N 549-Ն ՀՀ կառավարության որոշումներով ընդունված կարգավորումներով, համաձայն որոնց համապատասխանաբար ՀՀ կառավարոեւթյան 2007 թվականի հունիսի 28-ի N 955-Ն և 2006 թվականի հոկտեմբերի 26-ի N 1699-Ն որոշումներում ավելացվել են հունիս, հուլիս և օգոստոս ամիսներին տրանսպորտային միջոցի վրա տեղադրված բութակավոր հակասահքային դողերով չերևեկելու, ձմռան ժամանակահատվածում անվադողերին ներկայացվող պահանջների, ՀՀ լեռնանցքներով և բարձր լեռնային գոտիներով անցնող ճանապարհահատվածներում ձյան տեղումների, ձնաբքի և մերկասառույցի ժամանակ բեռնատար տրանսպորտային միջոցները և ավտոբուսները հակասահքային շղթաներով կահավորված լինելու, ձմեռային դողերը, բութակավոր հակասահքային դողերը (դրանց կիրառման պարագայում) տրանսպորտային միջոցի բոլոր անիվների վրա տեղադրված լինելու պահանջներ։ Նշվածով պայմանավորված անհրաժեշտություն է առաջանում լրացումներ կատարել նաև Վարչական իրավախախտումների վերաբերյալ Հայաստանի Հանրապետության օրենսգրքում (այսուհետ՝ Օրենսգիրք) ։
Ուստի անհրաժեշտություն է առաջանում նշված պահանջներին համապատասխան Վարչական իրավախախտումների վերաբերյալ Հայաստանի Հանրապետության օրենսգրքում (այսուհետ՝ Օրենսգիրք) կատարել համապատասխան լրացումներ՝ սահանելով խախտուների համար տուգանքներ։

2. Ընթացիկ իրավիճակը և խնդիրները
2024 թվականի նոյեմբերի 28-ի N 1880-Ն, 2025 թվականի մայիսի 8-ի N 559-Ն և N 549-Ն ՀՀ կառավարության որոշումների ընդունմամբ պայմանավորված համաձայն որոնց  փոփոխություններ են կատարվել կատարելով համապատասխանաբար 2007 թվականի հունիսի 28-ի N 955-Ն և 2006 թվականի հոկտեմբերի 26-ի N 1699-Ն որոշումներում, որոնք նպատակ ունենին ձմռան անբարենպաստ եղանակային պայմաններին, ճանապարհների բարձր լեռնային գոտիներով անցնող հատվածներում նվազեցնել բեռնատար ավտոմոբիլների և ավտոբուսների արգելափակումների հետևանքով առաջացած վթարները և խցանումները՝ սահմանելով, որ տրանսպորտային միջոցի անիվների ու դողերի անսարքություններ ու պայմաններ են հանդիսանում նաև, եթե
1) հունիս, հուլիս և օգոստոս ամիսներին տրանսպորտային միջոցի վրա տեղադրված են բութակավոր հակասահքային դողեր.
2) նոյեմբերի 15-ից մինչև մարտի 31-ը ներառյալ թեթև մարդատար ավտոմոբիլների և մինչև 3,5 տոննա թույլատրելի առավելագույն զանգված ունեցող բեռնատար ավտոմոբիլների վրա տեղադրված չեն ձմեռային դողեր.
3) սառցակալած կամ ձյունածածկ ճանապարհային պայմաններում շահագործման համար նախատեսված, երեք գագաթ ունեցող լեռան բարձունքով, ներսում ձյան փաթիլի խորհրդանիշով և դրա հետ համատեղ «Մ+Ս» («M+S»), «Մ և Ս» («M&S»), «ՄՍ» («MS») տառերով մակնշված ձմեռային դողերի պահպանաշերտի նախշանկարի մնացորդային բարձրությունը (մաշվածության ինդիկատորի բացակայության պայմաններում) նշված ճանապարհային պայմաններում երթևեկության ժամանակ կազմում է 4 մմ և պակաս։ Նշված անսարքությունները բացահայտվում են տեխնիկական ախտորոշիչ (դիագնոստիկ) գործիքների միջոցով.
4) ձմեռային դողերը, բութակավոր հակասահքային դողերը (դրանց կիրառման պարագայում) տեղադրված են տրանսպորտային միջոցի ոչ բոլոր անիվների վրա։
Նշվածով պայմանավորված անհրաժեշտ է Օրենսգրքում կատարել համապատասխան լրացումներ։
2024 թվականին Հայաստանի Հանրապետությունում արձանագրվել է վիճակագրական հաշվառման ենթակա (զոհերով և վիրավորներով) 4314 ճանապարհատրանսպորտային պատահար, որի հետևանքով զոհվել է 333, մարմնական վնասվածքներ ստացել 6116 մարդ։
Ըստ պատահարի վայրում հավաքագրված նախնական տվյալների՝ արձանագրված ՃՏՊ-ների հիմնական պատճառները 2024 թվականին վարորդների կողմից ճանապարհային երթևեկության կանոնների խախտումը՝ 2894 ՃՏՊ (ընդհանուրի 67 %-ը), 249 զոհ, 4371 վիրավոր։
Միաժամանակ, ՃՏՊ հետևանքով կրած վնասի միջին հանրային ծախսերի հաշվարկները ցույց են տալիս, որ ՃՏՊ հետևանքով տնտեսությանը հասցվում է խոշոր գումարների վնասներ։  Վնասների և ծախսերի հաշվարկները ցույց են տալիս, որ դրանց հետևանքով պետությունը գումարներ է ծախսում ճանապարհային անվտանգության բարելավման նպատակով ներդրումների, շտապօգնության, առողջության վերականգման, փրկարար ծառայությունների ծախսերի, ՆԳՆ ոստիկանության պարեկային ծառայության, ջարդված մեքենաների քարշակի և տեղափոխման, վթարի վայրի մաքրման և այլնի վրա։ 
Մեծ է նաև տեղի ունեցած ՃՏՊ-ների ազդեցությունը ՀՆԱ-ի ցուցանիշների վրա։ Միջազգային փորձի հիման վրա ընդունած վիճակագրության համաձայն, ՃՏՊ հետևանքով վթարների ընդհանուր արժեքը համարժեք է ՀՆԱ-ի շուրջ 5%-ին: Ճանապարհների գնահատման միջազգային ծրագիրը (International Road Assessment Programme (iRAP)) կիրառում է ՃՏՊ-ների հետևանքով մահվան և լուրջ վնասվածք ստացած անձնաց միջին հանրային ծախսերի հաշվարկման հետևյալ բանաձևը՝  մահ = ՀՆԱ/մարդ×70, լուրջ վնասվածք = ՀՆԱ/մարդ×17.5[footnoteRef:1]: Նշված բանաձևով հաշվարկվել է 2023 թվականին տեղի ունեցած ՃՏՊ-ների ազդեցությունը ՀՆԱ-ի ցուցանիշների վրա, որի համաձայն միայն 2023 թվականին տնտեսության կրած վնասը (մահ+վիրավոր) կազմում է  332,057.2 մլն դրամկամ  ՀՆԱ-ի 3․5 տոկոսը։ Մանրամասները ներկայացվում են ստորև․ [1:  iRAP-ի բանաձևը կիրառվում է միջին և ցածր եկամուտ ունեցող երկրերում տեղի ունեցած ՃՏՊ-ների հետևանքով մահվան և լուրջ վնասվածք ստացած անձնաց միջին հանրային ծախսերի հաշվարկման համար] 


	Ճանապարհատրանսպորտային պատահարներ (ՃՏՊ-ներ) 
	 Չափի միավոր 
	 2023 թվական 
	 Ներքին արդյունք (համախառն, շուկայական գներով), մեկ շնչի հաշվով (2023թ տարեկան), մլն․դրամ 
	 ՃՏՊ-ներից մեկ շնչին ընկնող վնասի չափը՝ ըստ iRAP-ի (մահ =ՀՆԱ/մարդ × 70), մլն․դրամ 
	 2021թ.  ՃՏՊ-ներից մահերից կրած վնասի չափը, մլն․դրամ 
	 ՀՆԱ-ի նկատմամբ 2023 թվականի մահերի ընդհանուր թվի նկատմամբ` % -ին հարաբերակցությամբ 

	Ընդհանուր վթարներ
	մարդ
	4613
	 
	 
	 
	 

	Մահ
	 
	 
	 
	 
	 
	 

	
	մարդ
	378
	2.4
	165.0
	62,376.8
	0.66

	Վիրավորներ
	 Չափի միավոր 
	2023 թվական
	Ներքին արդյունք (համախառն, շուկայական գներով), մեկ շնչի հաշվով (2021թ տարեկան), մլն․դրամ
	ՃՏՊ-ներից մեկ շնչին ընկնող վնասի չափը՝ ըստ iRAP-ի (վիրավոր =ՀՆԱ/մարդ × 17.5), մլն․դրամ
	2021թ. ՃՏՊ-ներից վիրավորվածներից կրած վնասի չափը, մլն․դրամ
	ՀՆԱ-ի նկատմամբ 2023 թվականի վիրավորների ընդհանուր թվի նկատմամբ` % -ին հարաբերակցությամբ

	
	մարդ
	6537
	2.4
	41.3
	269,680.4
	2.84

	Ներքին արդյունք (համախառն, շուկայական գներով) ՀՆԱ 
	մլն․ դրամ
	9502778.6
	
	
	
	

	Ընդամենը՝ 2023թ. կրած վնասը (մահ+վիրավոր) 
	 մլն․ դրամ 
	
	
	206.3
	332,057.2
	3.5


 
Համաշխարհային բանկի Ճանապարհային անվտանգության գլոբալ հիմնադրամի (GRSF) կողմից կատարված հետազոտություններով և վերլուծություններով գնահատվել են ՃՏՊ հետևանքով տեղի ունեցած վթարների արժեքի ոլորտները, որոնց պետությունը և հասարակությունը կրում են նյութական և հոգեբանական վնասներ․
· Մարդկային ծախսեր
· Մահվան հետևանքով աշխատավայրում աշխատուժի կորուստ 
· Մշտական և ժամանակավոր հաշմանդամության պատճառով աշխատավայրում աշխատուժի կորուստ
· Տնային տնտեսությունում լրացուցիչ աշխատուժի անհրաժեշտություն 
· Ցավի, տառապանքի և հաշմանդամության հետևանքով կյանքի որակի իջեցում
· Աշխատավայրում արտադրողականության կորուստներ և լրացուցիչ գործընթացներ՝ նոր ժամանակավոր կամ մշտական աշխատողների աշխատանքի ընդունում, 
· Փոխարինող անձի համար վերապատրաստումների իրականացում
· Հուղարկավորություն
· Վիշտ և հարակից խանգարումներ

· Բժշկական և փրկարարական 
· հիվանդանոցի և բժշկական շտապօգնության վերականգնում
· Երկարատև խնամք
· Հրդեհային և արտակարգ իրավիճակների ծառայություններ

· Իրավական ծախսեր
· Ոստիկանություն
· Պսակային գործընթացներ
· Իրավաբանական վճարներ քաղաքացիական և քրեական դատավարություններում
· Ուղղիչ ծառայություններ/բանտ

· Տրանսպորտային միջոցների ծախսեր
· Վերանորոգում, պահեստամասեր
· Ջարդված, ոչ պիտանի տրանսպորտային միջոցներ, տրանսպորտային միջոցների քարշակ

· Ընդհանուր ծախսեր
· Ճանապարհորդությունների, երթևեկության խցանումներ և ձգձգումներ (մարդկային ժամանակ, վթարի հետևանքով առաջացած գերբեռնվածություն, լրացուցիչ ջերմոցային գազերի արտանետումներ, աղտոտվածության առողջական ծախսեր)
· Գույքային վնասների և վնասվածքների փոխհատուցման համար վճարվող ապահովագրական վճարներ
· Տրանսպորտային միջոցների գույքային վնասներ՝  նոր մեքենայի գնում 
· Վթարի վայրի մաքրում
Յուրաքանչյուր վարչական իրավախախտում կարող է ճանապարհատրանսպորտային պատահարի (ՃՏՊ) պատճառ դառնալ։ Ճանապարհներից օգտվողները, ֆիզիկական անձինք և կազմակերպությունները չեն գիտակցում, որ ՀՀ օրենսդրությանը հակասող յուրաքանչյուր ինքնակամ գործողություն (այդ թվում նաև՝ տվյալ սեզոնին ոչ համապատասխան անվադողերով երթևեկությունը), կարող է իր անձի, վարորդների, հետիտների, երեխաների, տարեցների, հաշմանդամություն ունեցող անձանց վնասի և մահվան պատճառ դառնալ։ Ուստի, նշված միջոցառումների համատեքստում անհրաժեշտ է խստացնել նաև ճանապարհներից օգտվողների համար ընդհանուր օգտագործման պետական ավտոմոբիլային ճանապարհներից օգտվելու կարգի խախտման համար սահմանված պատժամիջոցները։ Նախագծով նախատեսված տուգանքների չափերի ընտրությունը պայմանավորված է երթևեկության մասնակիցներին և ճանապարհներին հասցված վնասի վերականգման համար ծախսվող խոշոր ֆինանսական միջոցների ծավալներից։


3. Կարգավորման նպատակը և բնույթը․
Նախագծերով առաջարկվում է լրացումներ կատարել Օրենսդգրքի 123-րդ  և 1246 հոդվածներում՝ համապատասխանեցնելով ՀՀ կառավարոեւթյան 2007 թվականի հունիսի 28-ի N 955-Ն որոշման պահանջները։ 
Մասնավորապես՝ ստորև ներկայացվող աղյուսակով Օրենսգրքում առաջարկվող փոփոխությունների տուգանքի չափերը առաջարկվում է սահմանել․
	Օրենսգրքի  հոդվածը և մասը
	Բովանդակությունը
	Գործող օրենսգրքով սահմանված տուգանքի չափը՝ սահմանված նվազագույն աշխատավարձի
	Նախագծով առաջարկվող տուգանքի չափը՝ սահմանված նվազագույն աշխատավարձի

	123-րդ հոդված,
1․1-ին պարբերություններ
	Նոյեմբերի 15-ից մինչև մարտի 31-ը ներառյալ՝ թեթև մարդատար ավտոմոբիլ և մինչև 3,5 տոննա թույլատրելի առավելագույն զանգված ունեցող բեռնատար ավտոմոբիլ ամառային անվադողերով վարելը
	-
	25-ապատիկ

	123-րդ հոդված,
 1․2 պարբերություն
	Հունիս, հուլիս և օգոստոս ամիսներին ձմեռային բութակավորված հակասահքային անվադողերով տրանսպորտային միջոց վարելը
	-
	15-ապատիկ

	123-րդ հոդված,
 1․3 պարբերություն
	Ճանապարհածածկին ձյան կամ մերկասառույցի առկայության պարագայում համապատասխան ճանապարհային նշանի ազդման գոտում 3,5 տոննայից ավելի թույլատրելի առավելագույն զանգված ունեցող բեռնատար ավտոմոբիլների և ավտոբուսների առնվազն երկու տանող անիվների վրա առանց հակասահքային շղթաների երթևեկությունը
	-
	50-ապատիկ

	123-րդ հոդված,
 1․4 պարբերություն
	[bookmark: _Hlk216347730]Ձմեռային դողերը, բութակավոր հակասահքային դողերը (դրանց կիրառման պարագայում) տեղադրված են տրանսպորտային միջոցի ոչ բոլոր անիվների վրա։
	-
	20-ապատիկ

	1246-րդ հոդված,
 1․1 պարբերություն
	Օրենսգրքի 123-րդ հոդվածի 1.1-1.4-րդ մասերով սահմանված իրավախախտումների հետևանքով վթարային իրադրություն ստեղծելու դեպքերը
	-
	30-50-ապատիկ

	1246-րդ հոդված,
 1․2 պարբերություն
	Օրենսգրքի 123-րդ հոդվածի 1.1-1.4-րդ մասերով սահմանված պահանջները չկատարելը կամ խախտելը, որի հետևանքով առաջացել է ճանապարհատրանսպորտային պատահար և դրա հետևանքով անձի առողջությանը պատճառվել է թեթև վնաս
	-
	50-ապատիկ




4. Նախագծի մշակման գործընթացում ներգրաված ինստիտուտները և անձիք
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:

5. Ակնկալվող արդյունքները․	
Նախագծերով սահմանված պատասխանատվության միջոցների սահմանման առաջնահերթ նպատակ է կանխել նոր իրավախախտումներ կատարելը, ճանապարհներից օգտվողների մոտ ձևավորել իրավախախտում թույլ տալուց զերծ մնալու համոզմունքը, այդ թվում՝ իրավախախտման համար պատասխանատվության ենթարկվելու անխուսափելիությունը գիտակցելու միջոցով։ Միաժամանակ Նախագծով առաջարկվող լրացումները պայմանավորված են ՀՀ կառավարոեւթյան 2007 թվականի հունիսի 28-ի N 955-Ն որոշման փոփոխությունների ընդունման արդյունքում կատարված որոշմանը համապատասխանեցնելու անհրաժեշտությամբ։

6. Տեղեկատվություն  լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն և Հայաստանի Հանրապետության պետական բյուջեում ծախսերի և եկամուտների փոփոխություն չի առաջանում: 
Սակայն, պետք է նշել, որ Նախագծի ընդունման արդյունքում իրավախախտում կատարած իրավաբանական և ֆիզիկական անձանց կողմից վճարումների արդյունքում ՀՀ պետական բյուջեի եկամուտները կավելանան։ 

7. Կապը ռազմավարական փաստաթղթերի հետ 
 	Օրենքների նախագծերը բխում են ՀՀ կառավարության Հայաստանի վերափոխման ռազմավարություն 2050 փաստաթղթի «2.4 Բնածին, տեխնածին և մարդածին աղետներին դիմակայելու բարձր պատրաստվածություն» թիրախային արդյունքների, «2.4.3 Համայնքների, ենթակառուցվածքների և շենք-շինությունների անվտանգության և բնակչության դիմակայունության մակարդակ (ըստ մասնագիտական գնահատականի)» ցուցանիշներից, ինչպես նաև ՀՀ կառավարության 2021-2026թթ. ծրագրի «3.2 Ճանապարհաշինություն» գլխի 3-րդ պարբերության 13-րդ կետի՝ «ճանապարհային ոլորտում գործող օրենսդրության գնահատում և արդիականացում» միջոցառման իրականացման ահրաժեշտությունուից։
